
ᐅᑯᒪᐏᓇᐠ ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, ᑲᑵᒋᐦᐃᐍᐏᐣ ᐁᑿ ᑲᐡᑭᑕᐏᓇᐣ 

ᐘᐍᓇᒋᑫᐏᓂᐠ (Ministry of Labour, Immigration, Training and Skills 

Development) 

ᑕᐦᓱᑎᐸᐦᐃᑲᐣ ᐊᓄᐦᑭᐏᐣ ᐁᑿ ᐊᐘᔑᒣ ᐊᓄᐦᑭᐏᓂᐠ 

ᑎᐸᐦᐃᑫᐏᐣ 

ᐁᑲ ᐊᓇᒣᒥᐍᐏᐣ: ᐅᐍ ᐊᐸᒋᒋᑲᐣ ᑭᑿᔭᑎᓂᑲᑌ ᑫᐏᒋ ᐏᒋᐦᐃᑯᐘᒋᐣ ᐅᑕᓄᐦᑭᐠ ᐁᑿ ᐅᑯᒪᐠ ᒋᓂᐦᓯᑐᑕᒧᐘᐨ ᐊᑎᐟ 

ᒪᐘᐨ ᐸᑭ ᒥᓂᑯᓱᐏᓇᐣ ᐁᑿ ᑲᓇᐘᐸᒥᑯᓱᐏᓇᐣ ᑲᑭᔑᐘᐍᓇᐦᑌᑭᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ, 2000 (ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ) ᐁᑿ ᐅᑯᒪᐏᓇᐠ ᐅᓇᑯᓂᑫᐏᓇᐣ᙮ ᑲᐏᐣ ᐃᐍ 

ᐅᓇᑯᓂᑫᐏᓂᐠ ᐃᑕᒪᑫᐏᐣ᙮ ᑲᐏᐣ ᑭᐏᒋ ᐃᓀᐣᒋᑲᑌᓯᓄᐣ ᒋᓇᐱᐡᑲᑫᒪᑲᐠ ᐃᐍ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ ᓇᐣᑕ ᐅᑯᒪᐏᓇᐠ ᐅᓇᑯᓂᑫᐏᓇᐣ ᐁᑿ ᒧᔕᐠ ᒋᑭᐏᒋ ᑲᓇᐘᐸᒋᑲᑌᐠ ᐃᐍ ᒪᔭᒼ ᑲᐃᔑᒪᓯᓇᐦᐃᑲᑌᐠ ᐃᒪ 

ᐅᓇᑯᓂᑫᐘᓯᓇᐦᐃᑫᐏᑲᒥᑯᐠ᙮ ᐊᓂᐏᓂᑯ ᐁᑲᑵ ᑫᒋᓇᑐᔭᐠ ᐃᐍ ᐏᑕᒪᑫᐏᐣ ᐅᒪ ᐊᐸᒋᒋᑲᓂᐠ ᐁᐅᐡᑫᐣᑕᑿᐠ ᐁᑿ 

ᒪᒪᔭᒼ ᐁᐃᔑᐏᑕᒪᑫᒪᑲᐠ, ᐘᓂᑐᑕᒧᐏᓇᐣ ᐁᐡᑲᒼ ᓂᐦᑕ ᐃᓯᓭᐘᐣ᙮ ᐃᐍ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ ᑿᔭᑎᓂᑫᒪᑲᐠ ᒪᐘᐨ ᐸᑭ ᐱᒥᐣᔕᐦᐃᑫᐏᓇᐣ ᐁᐦᑕ᙮ ᐊᑎᐟ ᐅᑕᓄᐦᑭᐠ ᓇᐘᐨ ᐊᐘᔑᒣ ᐅᒥᓂᑯᓱᐘᐠ ᐃᒪ 

ᐅᑕᓄᐦᑭᐠ ᓇᑯᑕᒪᑫᐏᓂᐠ, ᒪᒪᐏᓂᑫᐏᓂᐠ ᓇᑯᑕᒪᑫᐏᓂᐠ, ᓇᑐ ᐅᓇᑯᓂᑫᐏᓂᐠ ᓇᐣᑕ ᑯᑕᑭᐠ 

ᐅᓇᑯᓂᑫᐘᓯᓇᐦᐃᑫᐏᓂᐠ᙮  

ᐃᐍ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ, 2000 (ᐸᐸᑲᐣ ᐅᓇᔑᐍᐏᓇᐣ ᓇᐣᑕ ᐸᐣᐢᑵᐍᓭᐏᓇᐣ) ᐘᐍᓇᐦᒋᑫᒪᑲᐣ 

ᒪᐘᐨ ᐸᑭ ᒥᓂᑯᐠ ᐱᒥᐣᔕᐦᐃᑫᐏᓇᐣ ᐃᒪ ᐊᓄᐦᑭᐏᓂᐠ ᐃᒪ ᐅᐣᑌᕑᐃᔪ, ᐃᐍ ᑲᔦ ᑕᐦᔁ ᐘᑲᓭᐠ ᐊᓄᐦᑭᐏᐣ ᐁᑿ ᐊᐘᔑᒣ 

ᐘᐦᑲᓭᐠ ᐊᓄᐦᑭᐏᐣ ᑎᐸᐦᐃᑫᐏᐣ᙮ ᐅᐍ ᐏᑕᒪᑫᐘᓯᓇᐦᐃᑲᓂᑭᐣ ᑿᔭᑎᓂᑫᒪᑲᐣ ᐏᑕᒪᑫᐏᓇᐣ ᐃᑵᓂᐘᐣ ᐅᒋ ᒥᓯᐍ ᐱᑯ 

ᐅᓇᔑᐍᐏᓇᐣ ᐅᒪ ᐅᐣᑌᕑᐃᔪ ᐃᐍ ᐅᒋ ᑕᐦᔁ ᐘᑲᓭᐠ ᐊᓄᐦᑭᐏᐣ ᐁᑿ ᐊᐘᔑᒣ ᐘᑲᓭᐠ ᐊᓄᐦᑭᓇᓂᐘᐠ ᑎᐸᐦᐃᑫᐏᐣ᙮  

ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ, ᐊᑎᐟ ᐊᓄᐦᑭᐏᓇᐣ ᓇᐣᑕ ᑭᒋᐊᓄᐦᑭᐏᐱᒧᒋᑫᐏᓂᐠ ᐊᔭᐘᐣ ᐸᐸᑲᐣ 

ᐅᓇᔑᐍᐏᓇᐣ ᓇᐣᑕ ᐸᐣᐢᑵᐍᓭᐏᓇᐣ ᑕᐦᓱᐘᑲᓭᐠ ᑫᔭᓄᐦᑭᓇᓂᐘᐠ ᐁᑿ ᐊᐘᔑᒣ ᐘᐦᑲᓭᐠ ᐊᓄᐦᑭᐏᐣ᙮ ᑭᔭᐱᐨ ᐏᑕᒪᑫᐏᐣ 

ᐁᑿ ᐏᑭᑫᐣᑕᒪᐣ ᑭᐡᐱᐣ ᑭᑕᓄᐦᑭᐏᐣ ᐊᔭᐘᑵᐣ ᐸᐸᑲᐣ ᐅᓇᔑᐍᐏᓇᐣ ᓇᐣᑕ ᐸᐣᐢᑵᐍᓭᐏᓇᐣ, ᐃᒪ ᐃᓇᐱᐣ 

Ontario.ca/ESAtools᙮ 

ᑕᐦᔁ ᐘᑲᓭᐠ ᑲᔭᓄᐦᑭᓇᓂᐘᐠ 

ᑲᐏᐣ ᑭᑲᑭᓇᑕᐍᓂᒥᑯᓯᐣ ᐊᐘᔑᒣ ᐊᔨᓇᓀᐘ ᐘᑲᓭᐠ ᒥᓂᑯᐠ ᒋᔭᓄᐦᑭᔭᐣ ᐯᔑᑯ ᑭᔑᑲ ᓇᐣᑕ ᑕᐦᔁ ᐘᑲᓭᐠ ᑭᑕᓄᐦᑭᐏᑭᔑᑲᒼ 

ᑭᐡᐱᐣ ᑭᑕᓄᐦᑭᐏᑭᔑᑲᒼ ᐊᐘᔑᒣ ᐊᔨᓇᓀᐘ ᐘᑲᓭᐠ ᒥᓂᑯᐠ ᐊᓄᐦᑭᐘᓀᐣ᙮  ᑲᐏᐣ ᑲᔦ ᑭᑲᑭ ᓇᑕᐍᓂᒥᑯᓯᐣ ᐊᐘᔑᒣ 48 

ᐘᑲᓭᐠ ᒥᓂᑯᐠ ᒋᔭᓄᐦᑭᔭᐣ ᐯᔑᑯᐱᒥᑯᓇᑲ᙮  

https://www.ontario.ca/laws/statute/00e41?_ga=2.173408935.584403115.1583168406-1699692134.1480627715
http://ontario.ca/ESAtools


ᐅᔑᐱᐦᐃᑲᐣ ᐅᐸᐦᐅᓂᐱᓱᒼ 2023  2 

ᐊᓂᐍᐱᐏᓇᐣ ᐁᑿ ᑲᐏᓯᓂᓇᓂᐘᐠ ᑲᐃᔑᐱᒥᓭᑭᐣ 

ᑭᑐᑯᒪᒼ ᑭᑲᒥᓂᐠ 30 ᑎᐸᐦᐃᑲᓀᐦᐢ ᒥᓂᑯᐠ ᑫᐃᔑᓇᐘᒋᔭᐣ ᑲᐃᐡᑿ ᐊᓄᐦᑭᔭᐣ ᑲᐏᐣ ᐊᐘᔑᒣ ᓂᔭᓌ ᐘᑲᓭᐠ ᒥᓂᑯᐠ 

ᑲᑭᔭᓄᐦᑭᔭᐣ, ᓇᐣᑕ ᓂᔢ ᐊᒋᓇ ᓇᐘᒋᔭᐣ ᒪᒪᐅ 30 ᑎᐸᐦᐃᑲᓀᐦᐢ ᒥᓂᑯᐠ ᐃᓯᓭᐠ ᐃᒪ ᒣᑿᐨ ᓂᔭᓌ ᐘᐠᓭᐠ ᐊᓄᐦᑭᔭᐣ, ᑭᐡᐱᐣ 

ᐅᑯᒪ ᐁᑿ ᐅᑕᓄᐦᑭ ᐃᔑᓇᑯᑕᒪᑎᐘᐨ᙮ 

ᑭᑐᑯᒪᒼ ᑭᑲᒥᓂᐠ 11 ᐘᑲᓭᐠ ᒥᓂᑯᐠ ᒪᒪᐅ ᐁᑲ ᒋᔭᓄᐦᑭᔭᐣ ᒣᑿᐨ ᑕᐦᔁ 24 ᐘᑲᓭᐠ ᑲᐃᔑᐱᒥᓭᐠ ᐯᔑᑯᑭᔑᑲ᙮ ᐃᓯᓭ ᐱᑯ ᒋᔭᓇᐣ 

24 ᐘᑲᓭᐠ ᒥᓂᑯᐠ ᐁᑲ ᒋᔭᓄᐦᑭᔭᐣ ᒣᑿᐨ ᑕᐦᓱᐱᒥᑯᓇᑲ ᑲᐱᒥᐊᓄᐦᑭᓇᓂᐘᐠ, ᓇᐣᑕ 48 ᐘᑲᓭᐠ ᒥᓂᑯᐠ ᐁᑲ ᒋᔭᓄᐦᑭᔭᐣ 

ᑕᐦᓱᓂᔓᐱᒥᑯᓇᑲ ᑲᐱᒥᐊᓄᐦᑭᓇᓂᐘᐠ᙮ 

ᑭᑐᑯᒪᒼ ᑭᑲᒥᓂᐠ ᐊᔨᓇᓀᐅ ᐘᑲᓭᓂᐠ ᒥᓂᑯᐠ ᐃᒪ ᓇᓴᐅ ᑲᐃᔑᐸᐱᒥᐊᓄᐦᑭᐘᐨ᙮ ᑲᐏᐣ ᐃᐍ ᑕᐃᓯᓭᓯᓄᐣ ᑭᐡᐱᐣ ᒪᒪᐅ ᒥᓯᐍ 

ᑲᑭᔑ ᐊᓄᐦᑭᔭᐣ ᐃᑵᓂᐘᐣ ᑲᐃᔑᐸᐱᒥᐊᓄᐦᑭᔭᐣ ᐊᐦᑯ ᐁᑲ ᐊᐘᔑᒣ 13 ᐘᑲᓭᐠ ᒥᓂᑯᐠ ᐃᓯᓭᐠ, ᓇᐣᑕ ᑭᐣ ᐁᑿ ᑭᑐᑯᒪᒼ 

ᑭᑭᔑᓇᑯᑕᒪᑎᓇᐘᑐᐠ ᐁᑭᒪᓯᓇᐦᐊᒣᐠ ᒋᒥᓂᑯᔭᐣ ᐸᑭ ᓇᐘᐨ ᐊᐱᒋᐏᐣ ᐊᔨᓇᓀᐅ ᐘᑲᓭᐠ ᒥᓂᑯᐠ ᐃᒪ ᓇᓴᐅ 

ᑲᐃᔑᐸᐱᒥᐊᓄᐦᑭᔭᐣ᙮  

ᐏᒪᐘᑐᐘᑭᑕᒪᐣ ᐅᑵᓂᐘᐣ ᑲᐱᒥᓭᑭᐣ, ᑯᒋᑐᐣ ᐃᐍ ᐊᓄᐦᑭᐏᐣ ᑲᐃᔑᐱᒧᒋᑲᑌᐠ ᐏᒋᐦᐃᑎᓱᐏᐣ ᐊᐸᒋᒋᑲᐣ ᐃᒪ 

ᒪᒪᑕᐘᐱᑯᐠ Ontario.ca/ESAtools᙮ 

ᐊᐘᔑᒣ ᑕᐦᓱᐘᑲᓭᑭᐣ ᒥᓂᑯᐠ ᐊᓄᐦᑭᐏᐣ 

ᑭᐣ ᐁᑿ ᑭᑐᑯᒪᒼ ᑭᑕᓇᑯᒥᑎᓇᐘ ᒋᒪᓯᓇᐦᐊᒣᐠ ᐃᐍ ᒋᔭᓄᐦᑭᔭᐣ ᐊᐘᔑᒣ ᒥᓂᑯᐠ: 

• ᐊᔨᓇᓀᐅ ᐘᑲᓭᐠ ᐃᓂᑯᐠ ᑕᐦᓱᑭᔑᑲ ᓇᐣᑕ ᑲᐃᔑᐘᐍᓇᐦᒋᑫᐘᐨ ᐯᔑᑯ ᑭᔑᑲ ᐊᓄᐦᑭᐏᓂᐠ - ᑭᐡᐱᐣ ᐊᐘᔑᒣ 

ᐊᔨᓇᓀᐅ ᐘᑲᓭᐠ ᐃᓯᓭᑵᐣ; 

• 48 ᐘᑲᓭᐠ ᐯᔑᑯᐱᒥᑯᓇᑲᐠ᙮ 

ᑲᐏᐣ ᑭᑕᑌᐻᑕᓯᐣ ᒋᔭᓄᐦᑭᔭᐣ ᐊᐘᔑᒣ ᐘᑲᓭᑭᐣ ᑎᐸᐦᐃᑲᐣ ᒥᓂᑯᐠ᙮   

ᑭᐡᐱᐣ ᐃᔑ ᓇᑯᑕᒪᐣ ᒋᔭᓄᐦᑭᔭᐣ ᐊᐘᔑᒣ ᐘᑲᓭᑭᐣ ᑎᐸᐦᐃᑲᓂᐠ ᒥᓂᑯᐠ, ᑲᐏᐣ ᑭᑲᑭ ᐊᓄᐦᑭᓯᐣ ᐊᐘᔑᒣ ᑎᐸᐦᐃᑲᐣ ᐘᑲᓭᐠ 

ᒥᓂᑯᐠ ᑲᐃᔑᒪᓯᓇᐦᐃᑲᑌᐠ ᐃᒪ ᑭᓇᑯᑕᒪᑫᐏᓂᐠ᙮   

ᑭᑲᑭ ᑭᐱᑎᓇᐣ ᐅᐍ ᓇᑯᑕᒪᑫᐏᐣ ᒋᒥᓇᐨ ᑭᑐᑯᒪᒼ ᓂᔓᐱᒥᑯᓇᑲ ᒥᓂᑯᐠ ᒪᓯᓇᐦᐃᑲᓂᓂ᙮ ᑭᑐᑯᒪᒼ ᐅᑲᑭ ᑭᐱᑎᓇᐣ ᐃᐍᓂ 

ᓇᑯᑕᒪᑫᐏᓂᓂ ᒋᒥᓂᐠ ᑲᔭᑕᐠ ᓂᑲᓂᐠ ᒪᓯᓇᐦᐃᑲᓂᓂ᙮ ᐊᐱᑕᐡ ᐊᐦᐱᐣ ᑭᓇᑯᑕᒪᑫᐏᐣ ᐁᑭᐱᑎᓂᑲᑌᐠ, ᑲᐏᐣ ᑭᑲᑭ ᐊᓄᐦᑭᓯᐣ 

ᐊᐘᔑᒣ ᑎᐸᐦᐃᑲᓂᐠ ᐘᐘᑲᓭᐠ ᒥᓂᑯᐠ᙮ 

ᑭᐡᐱᐣ ᐏᒋᐦᐃᑿ ᐊᓄᐦᑭᐏᓂᓂ ᑲᔭᐱᑕᒧᐘᐨ, ᐊᐍ ᑲᔭᓄᑭᑕᒪᐏᐠ ᐅᑕᐱᑕᒪᑫ ᐅᑲᑭᐘᐍᓇᐦᑐᓇᐘ ᑭᑐᑯᒪᒪᐣ ᑲᔦ ᐃᐍᓂ 

ᐅᒋ ᑭᐣ᙮ 

http://ontario.ca/ESAtools

ᑭᔭᐱᐨ ᐏᑕᒪᑫᐏᐣ ᐃᐍ ᐅᒋ ᑎᐸᐦᐃᑲᓂᐠ ᒥᓂᑯᐠ ᑲᐘᑲᓭᐠ ᐊᓄᐦᑭᐏᐣ, ᐃᐍ ᑲᔦ ᐊᐘᔑᒣ ᑎᐸᐦᐃᑲᐣ ᑲᐃᓯᓭᐠ ᐊᓄᐦᑭᐏᐣ 

ᓇᑯᑕᒪᑫᐏᓇᐣ, ᐃᓇᐱᐣ ᐃᒪ Ontario.ca/hoursofwork᙮  

ᐊᐘᔑᒣ ᒥᓂᑯᐠ ᑲᐘᑲᓭᐠ ᐊᓄᐦᑭᐏᐣ ᑎᐸᐦᐃᑫᐏᐣ 

ᓂᐦᑕ ᐃᓯᓭ ᐊᐦᑯ, ᑭᑐᑯᒪᒼ ᒋᑎᐸᐦᐊᒪᐏᐠ ᐊᐘᔑᒣ ᑎᐸᐦᐃᑲᓂᐠ ᑲᐘᑲᓭᑭᐣ ᑲᑭᔑ ᐊᓄᐦᑭᔭᐣ ᑭᐡᐱᐣ ᐊᐘᔑᒣ 44 ᑲᐘᑲᓭᐠ 

ᒥᓂᑯᐠ ᐁᑭᐊᓄᐦᑭᔭᐣ ᐯᔑᑯᐱᒥᑯᓇᑲ᙮ ᐊᐘᔑᒣ ᑎᐸᐦᐃᑲᓂᐠ ᑲᐘᑲᓭᐠ ᑲᔭᓄᐦᑭᓇᓂᐘᐠ ᐯᔑᑿ ᒥᓇ ᐊᐱᑕ ᐊᐘᔑᒣ ᒥᓂᑯᐠ 

ᐃᐍ ᐊᐦᑯ ᑲᐃᔑᑎᐸᐦᐊᒪᑯᔭᐸᐣ ᒋᔑᑎᐸᐦᐊᒪᑯᔭᐣ᙮  

ᑭᑕᒥᓂᑯ ᑎᐸᐦᐊᒪᑯᐏᐣ ᒣᑿᐨ ᐁᑲ ᑲᔭᓄᐦᑭᔭᐣ ᒥᐡᑯᐨ ᐃᐍ ᑲᑭᔑ ᐊᐘᔑᒣ ᐊᓄᐦᑭᔭᐣ ᑭᐡᐱᐣ ᑭᐣ ᐁᑿ ᑭᑐᑯᒪᒼ ᓇᑯᑕᒪᑎᔦᐠ 

ᐃᐍ ᒋᒪᓯᓇᐦᐊᒣᐠ᙮ ᐊᒋᓇ ᐁᑲ ᑲᐣᑕᐏᔭᓄᐦᑭᓇᓂᐘᐠ ᑿᔭᑎᓂᑲᑌ ᐯᔑᑿ ᒥᓇ ᐊᐱᑕ ᒥᓂᑯᐠ ᑲᐘᑲᓭᐠ ᑕᐦᔁ ᐊᐘᔑᒣ 

ᑲᔕᐳᔭᓄᐦᑭᓇᓂᐘᐠ᙮ ᐊᒋᓇ ᐁᑲ ᑲᔭᓄᐦᑭᓇᓂᐘᐠ ᑕᔭᐸᑕᐣ ᒣᑿᐨ ᓂᐦᓱᐱᓱᒼ ᐱᒥᓭᐠ ᐃᐍ ᑲᑭᑐᒋᑲᑌᑭᐸᐣ᙮  

ᐊᐘᔑᒣ ᐘᑲᓭᐠ ᐊᓄᐦᑭᐏᐣ ᑕᐱᑕᐏᓂᑲᑌᐠ 

ᑭᐣ ᐁᑿ ᑭᑐᑯᒪᒼ ᑭᑕᑭᓇᑯᑕᒪᑎᓇᐘ ᒋᒪᓯᓇᐦᐊᒣᐠ ᒋᑕᐱᑕᐏᓇᒣᑭᐣ ᑕᐦᔁ ᓂᔓ, ᓂᐦᓱ ᓇᐣᑕ ᓂᐏᐱᒥᑯᓇᑲ ᑫᐏᒋᑭᑫᐣᑕᑿᐠ 

ᑭᔕᑅᓄᐦᑭᐏ ᑎᐸᐦᐊᒪᑯᐏᐣ, ᑭᐡᐱᐣ ᑕᑿᓂᑵᐣ᙮ ᐊᒥᑕᐡ ᐃᐍ ᑲᐃᔑᔕᔕᑅᓄᐦᑭᔭᐣ ᒥᓂᑯᐠ ᑕᐱᑕᐏᓂᑲᑌ ᐊᐣ ᑕᐦᔁ ᐘᑲᓭᐠ 

ᒥᓂᑯᐠ ᑲᐃᔑᐘᐍᓇᐦᑌᐠ ᒋᔭᓄᐦᑭᔭᐣ ᐃᒪ ᓇᑯᑕᒪᑫᐏᓂᐠ ᐊᐱᒋᐏᐣ ᑕᐦᓱᐱᒥᑯᓇᑲ᙮ ᑲᐏᐣ ᑕᑲᐨ ᑭᑕᑭᓇᑯᑕᓯᐣ ᐃᐍ 

ᔕᑅᓄᐦᑭᐏᐣ ᑕᐱᑕᐏᓂᑫᐏᐣ ᑭᐡᐱᐣ ᐁᑲ ᐃᐍ ᐏᑐᑕᒪᐣ᙮ 

ᐅᐍ ᓇᑯᑕᒪᑫᐏᐣ ᑕᐘᐸᑕᐦᐃᐍᒪᑲᐣ ᑫᐃᔑᒪᑕᓄᐦᑭᓇᓂᐘᐠ ᐁᑿ ᑫᐃᔑ ᐃᐡᑿᔭᓄᐦᑭᓇᓂᐘᐠ ᐁᑿ ᓂᐦᑕ ᐃᓯᓭ ᐊᐦᑯ ᐁᑲ 

ᐃᐍ ᒋᔭᓄᐦᑭᓭᐠ ᐊᐘᔑᒣ ᓂᔓᔭᐦᑭ ᒥᓂᑯᐠ᙮ ᓂᐦᑕ ᐃᓯᓭ ᐊᐦᑯ, ᑭᐣ ᐁᑿ ᑭᑐᑯᒪᒼ ᐁᑲ ᒋᑭᑭᐱᑎᓇᒣᐠ ᑕᐱᑕᐏᓂᑫᐏᐣ 

ᓇᑯᑕᒪᑫᐏᐣ ᒷᔦ ᐃᐡᑿᓭᐠ ᐃᐍ ᓇᑯᑕᒪᑫᐏᐣ, ᑭᐡᐱᐣ ᐁᐦᑕ ᑭᐣ ᓇᐣᑕ ᑭᑐᑯᒪᒼ ᒪᒪᐅ ᑌᐻᑕᒣᐠ ᒋᑐᒋᑲᑌᐠ, ᒋᒪᓯᓇᐦᐊᒣᐠ, 

ᐁᐏᑭᐱᑎᓇᒣᐠ᙮ ᑭᐡᐱᐣ ᐊᔭᒥᑕᒪᐏᐠ ᐊᐍ ᐊᓄᐦᑭᐏᓂᐠ ᐅᑕᐱᑕᒪᑫ, ᐅᑲᑭᐏᒋ ᐅᓇᐦᑐᓇᐘ ᓇᑯᑕᒪᑫᐏᓇᐣ ᐃᑵᓂᐘᐣ ᐅᒋ 

ᑭᑐᑯᒪᒪᒼ ᑭᐣ ᐅᒋ᙮ ᐅᑵᓂᐘᐣ ᓇᑯᑕᒪᑫᐏᓇᐣᑲᐏᐣ ᑕᔕᐳᓭᐘᐣ ᐊᐘᔑᒣ ᐃᐍ ᒪᒪᐅ ᑲᑭᔑᐘᐍᓇᐦᒋᑫᓇᓂᐘᐠ 

ᓇᑯᑕᒪᑫᐏᓂᐠ ᑫᐃᔑᐱᒥᓭᐠ᙮  

ᑭᔭᐱᐨ ᐏᑕᒪᑫᐏᓇᐣ ᐃᐍ ᐅᒋ ᔕᔕᐳᔭᓄᐦᑭᐏᐣ ᐁᑿ ᑕᐱᑕᐏᓂᑫᐏᐣ ᓇᑯᑕᒪᑫᐏᐣ ᐃᓇᐱᐣ ᐃᒪ 

Ontario.ca/overtime᙮   

ᑲᐏᐣ ᑭᑲᑭᐏᒋ ᐅᓇᑯᓂᑯᓯᐣ ᑲᑵᑎᐍᔭᐣ ᐃᐍ ᓇᐣᑕ ᐊᐸᒋᑐᔭᐣ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ 

ᐅᓇᑯᓂᑫᐏᐣ ᑭᒥᓂᑯᓱᐏᓇᐣ  

ᑭᐡᐱᐣ ᑲᑵᑎᐍᔭᐣ ᓇᐣᑕ ᐊᐸᒋᑐᔭᓂᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᑭᑐᑯᒪᒼ ᑲᐏᐣ 

ᓇᐣᑕ ᑭᑲᑭᐏᒋ ᑎᐸᑯᓂᐠ, ᐃᐍᓂ ᑲᔦ ᒋᑭᐡᑭᓇᐠ ᑭᑕᓄᐦᑭᐏᓂᓂ᙮ 

http://ontario.ca/hoursofwork
http://ontario.ca/overtime

ᑲᐏᐣ ᑭᑕᑭᓇᑯᑕᓯᐣ ᒋᐸᑭᑎᓇᒪᓂᐣ ᑭᒥᓂᑯᓱᐏᓇᐣ 

ᑲᐏᐣ ᑭᑕᓇᑯᑕᓯᐣ ᓇᐣᑕ ᑭᑕᒪᓯᓇᐦᐊᓯᐣ ᓇᑯᑕᒪᑫᐘᓯᓇᐦᐃᑲᐣ ᒋᐸᑭᑎᓇᒪᐣ ᑭᒥᓂᑯᓱᐏᐣ ᐃᒪ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ᙮ ᐅᑵᓂᐘᐣ ᓇᑯᑕᒪᑫᐏᓇᐣ ᓇᐣᑕ ᓇᑯᑕᒪᑫᐘᓯᓇᐦᐃᑲᓇᐣ ᑲᐏᐣ ᒋᔭᓄᐦᑭᓭᑭᐣ᙮  ᑐᑲᐣ, 

ᑭᐡᐱᐣ ᒪᓯᓇᐦᐅᑎᓯᔭᐣ ᓇᑯᑕᒪᑫᐘᓯᓇᐦᐃᑲᓂᐠ ᑲᐃᑭᑐᒪᑲᐠ ᑭᑐᑯᒪᒼ ᐁᑲ ᒋᑎᐸᐦᐊᒪᐏᐠ ᑲᐃᔑ ᔕᔕᑅᓂᑭᐘᐨ, ᐅᐍ 

ᓇᑯᑕᒪᑫᐏᐣ ᑲᐏᐣ ᑕᔭᓄᐦᑭᓭᓯᓄᐣ᙮ 

ᑭᔭᐱᐨ ᐏᑕᒪᑫᐏᓇᐣ ᓇᐣᑕ ᐏᒧᐡᑭᓀᐱᐦᐃᑫᔭᐣ ᐃᐍ ᐅᒋ ᑭᓇᑐᑕᒪᑫᐏᐣ 

ᑭᔭᐱᐨ ᐏᑕᒪᑫᐏᓇᐣ ᐃᐍ ᐅᒋ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᐃᓇᐱᐣ ᐃᒪ Ontario.ca/ESAguide᙮ 

ᑭᐡᐱᐣ ᑲᑵᑎᐍᐏᓇᐣ ᐊᔭᔭᓂᐣ ᐃᐍ ᐅᒋ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ ᑭᑕᑲᓄᓇᐠ ᐃᒪ ᐊᓄᐦᑭᐏᓇᐣ 

ᑲᐃᔑᐱᒧᒋᑲᑌᑭᐣ ᐏᑕᒪᑫᐏᑲᒥᑯᐠ 416-326-7160, ᐁᑲ ᑲᑎᐸᐦᐃᑲᑌᐠ ᒪᒋᑭᑐᓂᐠ ᐃᒪ 1-800-531-5551, ᓇᐣᑕ TTY 

1-866-567-8893᙮ ᐏᑕᒪᑫᐏᓇᐣ ᑕᑿᓄᐣ ᒥᔑᓂᐘᔦᐠ ᐃᔑᑭᔑᐍᐏᓂᐠ᙮ 

ᑭᐡᐱᐣ ᑭᑫᐣᑕᒪᐣ ᐁᑲ ᐁᑭᐏᒋᒥᓂᑯᔭᐣ ᑭᒥᓂᑯᓱᐏᓇᐣ ᐃᒪ ᐊᓄᐦᑭᐏᓇᐣ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐏᐣ, ᑭᑕᒧᐡᑭᓀᐱᐦᐃᑫ 

ᒋᓇᑐᑕᒪᔭᐣ ᐃᒪ ᐅᑯᒪᐏᓇᐠ ᐱᒧᒋᑫᐏᓇᐣ ᐃᒪ ᐊᓄᐦᑭᐏᓂᐠ, ᐊᑕᑭᐏᓂᐘᐠ, ᑲᑵᒋᐦᐃᐍᐏᐣ ᐁᑿ ᑲᐡᑭᑕᐏᓇᐣ 

ᐘᐍᓇᒋᑫᐏᓂᐠ (Ministry of Labour, Immigration, Training and Skills Development) ᐃᒪ 

Ontario.ca/ESAclaims᙮ 

http://ontario.ca/ESAguide
http://ontario.ca/ESAclaims

